
					ഈ താളിൽ തെറ്റുതിരുത്തൽ വായന നടന്നിരിക്കുന്നു
478 തലശ്ശേരി രേഖകൾ

അന്നു അരെ പിടിച്ചെ എതുകൊണ്ടും ആ കളെള്ളന്മാര എന്ന വല്ലതും ചെയ്യാൻ നടക്കയും
 എനക്ക നടിപ്പാൻ തക്ക വാക്കുകൾ പറഞ്ഞൊട്ട നടക്കയും ചെയ്യുന്നു. ഈ കളെള്ളന്മാര
 എന്ന വല്ലതും ചെയ്തിട്ട പൊകുംമെന്നുള്ള നിശ്ചയംകൊണ്ടത്രെ ഞാൻ സായ്പു
 അവർകളുടെ സന്നിധാനത്തിങ്കലെക്ക ബൊധിപ്പിക്കുന്നത. എന്നാൽ കൊല്ലം 974 അമത
 ധനുമാസം 27 നു എഴുതിയത ധനുമാസം 27 നു തന്നെ വന്നത. ഇങ്കരിയസ്സകൊല്ലം 1799
 ആമത ജനവരി മാസം 8 നു പെർപ്പാക്കികൊടുത്തത.

1304 ആമത വടക്കെ അധികാരി ഇഷ്ടിമി സായ്പു അവർകൾക്ക കയ്തെരി അമ്പു
 സെലാം. സായ്പു അവർകൾ മുന്നെ ഒരു പ്രവിശ്യം തലച്ചെരിയിൽ നിന്ന മക്കിയൊട
 ചില പരിഭവമായിട്ടുള്ള വാക്കുകൾ പറഞ്ഞുവെന്ന മക്കി നമ്പുരിയൊട പറഞ്ഞപ്രകാരം
 നമ്പുരി പറഞ്ഞ കെൾക്കയും ചെയ്തു. ഇപ്പൊളും മൊന്തൊന്നു സായ്പു അവർകൾ
 സർവകാരിയത്തിന്ന അമ്പുന എല്ലൊ വിശ്വസിച്ചിരിക്കുന്നു എന്നു കുംമ്പഞ്ഞി കല്പന
 അനുസരിച്ചി വഴിപൊലെ നടക്കണം എന്നു മനസ്സിൽ ഇല്ലാ എന്നും ബൊധിപ്പിപ്പാൻ
 തക്കവണ്ണം പറഞ്ഞ ഉർപ്പ്യ ബൊധിപ്പിച്ചില്ല എന്നും ഇങ്ങനെ ചെലെ പരിഭ വാക്കുകൾ
 സായ്പു അവർകൾ നമ്പുരിയൊട പറഞ്ഞയച്ചപ്രകാരം നമ്പുരി പറഞ്ഞ കെൾക്കയും
 ചെയ്തു. സായ്പു അവർകളെ കൃപ ഉണ്ടായിട്ട ഇപ്രകാരം സായ്പു അവർകൾ
 പരിഭവമായിട്ട പറവാൻ സായ്പു അവർകളെ കല്പന ലംഖിച്ചി ഒരു കാരിയം ഞാൻ
 നടന്നുവെന്ന എനിക്ക തൊന്നുന്നു ഇല്ലാ. ഞാൻ മനസ്സിൽ വിചാരിച്ചിട്ടും ഇല്ല. ഇപ്രകാരം
 സായ്പു അവർകൾക്ക ബൊധിച്ചത നമ്മുടെ ശത്രുക്കളാരാന്നും പറഞ്ഞിട്ടൊ നമ്മുടെ
 കാലദൊഷംകൊണ്ടൊ എന്ന അറിഞ്ഞില്ല. മുളകചാർത്തുന്ന അവസ്ഥക്ക കത്തുരി
 പട്ടര അവിട വന്നു പറയിമ്പൊൾ സായ്പു അവർകൾക്ക ബൊധിക്കുമെല്ലൊ. സായ്പു
 അവർകൾ മക്കിയൊട അനെകം ചില ഗുണദൊഷങ്ങൾ പറഞ്ഞപ്രകാരം മക്കി എനിക്ക
 എഴുതി അയക്കയും ചെയ്തു. സായ്പു അവർകളെ കൃപ ഉണ്ടായിട്ട എതാൻ ചില ഉറപ്പ
 വരുത്തിത്തരാമെന്നും മക്കി എഴുതി അയച്ചിട്ടും ഉണ്ട. എതാൻ ചിലെ ഉറപ്പ സായ്പു
 അവർകളെ കൃപ ഉണ്ടായിട്ട വരുത്തിതന്നാൽ എനി മെൽപ്പട്ട നടക്കണ്ട കാര്യം ഒക്കയും
 സായ്പു അവർകൾക്ക വഴിപൊലെ ബൊധിക്കയും ചെയ്യും. സായ്പു അവർകളുമായി
 കൊട്ടെത്തന്നെ പറഞ്ഞിപിരിഞ്ഞതിന്റെശെഷം ഞാൻ അന്വെഷിക്കുന്ന പ്രവൃത്തികളിൽ
 നിന്ന ബൊധിപ്പിക്കെണ്ടുന്ന ഉറുപ്പ്യ കാനഗൊവിടെ പക്കൽ ബൊധിപ്പിച്ചത അവര
 എഴുതി അയച്ചി സായ്പു അവർകൾ അറിഞ്ഞിരിക്കുമെല്ലൊ. മുളക ചാർത്തിയതിന്റെ
 അവസ്ഥക്ക കഴിഞ്ഞകാലം പണ്ടാരി ചാർത്തിച്ചതും ഇക്കൊല്ലം സായ്പു അവർകളെ
 കല്പനക്ക ഞാൻ അയച്ചു ചാർത്തിച്ചതും ചാർത്ത അവിടെ എത്തിയാൽ സായ്പു
 അവർകൾക്ക മനസ്സിൽ അകുമെല്ലൊ. എനിയും ഒരൊരൊ പ്രവിർത്തികളിൽ
 നിക്കഷമായിട്ട കൊമ്പഞ്ഞിക്കാരിയത്തിന ദൊഷം വരാതെകണ്ട അത്രെ ചാർത്തി
 വരുന്നത. സായ്പു അവർകളൊട ഞാൻ പറഞ്ഞ കാരിയവും അപെക്ഷിച്ചതും സായ്പു
 അവർകൾക്ക മനസ്സിൽ ഉണ്ടല്ലൊ. ശെഷം വർത്തമാനങ്ങൾ ഒക്കയും സായ്പു
 അവർകളൊട പറവാൻതക്കവണ്ണം നമ്പുരിയൊട പറഞ്ഞ അയച്ചിട്ടും ഉണ്ട. എന്നാൽ
 കൊല്ലം 974 ആമത ധനുമാസം 27 നു ജനവരിമാസം 8 നു എഴുതി വന്ന.

1305 മത രാജശ്രി വടക്കെ അധികാരി തലച്ചെരി തുക്കടി സുപ്രഡെണ്ടെൻ ജെമെസ്സ
 സ്ത്രിവിൻ സായ്പു അവർകൾ പൊജദാര കച്ചെരിയിൽ ദൊറൊഗ വയ്യ്യപ്പറഞ്ഞ
 കുഞ്ഞിപ്പക്കിക്ക എഴുതിയ കല്പന. എന്നാൽ മിത്തലെ ഉണ്ണിര തിയ്യ്യന്റെ വിസ്ഥാരം

		 ഈ താൾ അവസാനം തിരുത്തപ്പെട്ടത്: 04:57, 19 ഡിസംബർ 2018.
	വിവരങ്ങൾ ക്രിയേറ്റീവ് കോമൺസ് ആട്രിബ്യൂഷൻ-ഷെയർഎലൈക്ക് അനുമതിപത്ര പ്രകാരം ലഭ്യമാണ്; മേൽ നിബന്ധനകൾ ഉണ്ടായേക്കാം. കൂടുതൽ വിവരങ്ങൾക്ക് ഉപയോഗനിബന്ധനകൾ കാണുക.

